
Acta da reunión da Xunta Directiva da Federación Galega de Tenis celebrada de modo telemático o 10 de 

marzo de 2023 ás 19:30 horas en segunda convocatoria.  

Asisten:  
José Mosquera Casero  
Gabriel Fernández Mourelle 
Juan José Medín Guyat  
María Berini Pita Da Veiga  
Francisco Hernández Soto  
Simón Fariñas Ferro 
Desculpan asistencia o resto de membros por 
cuestión personais 
Asisten técnicamente ao Presidente e ao Secretario 
respectivamente:  
Marco A. Casal Costas  
M.ª Jesús Fernández García  
 

O presidente abre a sesión agradecendo aos 
membros da Xunta Directiva a súa conexión, 
desculpa aos que non puideron asistir por motivos 
laborais. 
 

1. Aprobación da acta da última reunión.  
Aprobase a acta da última reunión por unanimidade 
dos membros que formaron parte da Xunta 
Directiva anterior.  

2. Memoria Deportiva da Federación Galega 
de Tenis, 2022 

Dáse paso a un resumo da memoria do 2022 e 
apróbase corrixir algúns detalles estadísticos para a 
súa presentación na Asemblea Xeral do 
24/03/2023. 
  

 
3. Avance o Liquidación do exercicio de 2022 

A documentación enviada aos membros da Xunta Directiva  é un avance da liquidación do exercicio de 2022. 

Para presentar a liquidación das contas definitivas ante a Asemblea é preciso que a Xunta de Galicia ingrese o 

50% do Plan Corresponsables para pechar o exercicio do 2022. O programa está todo xustificado e xa no 

departamento da tesourería da Xunta de Galicia. 

O presidente da Federación da a explicación sobre a resposta do Secretario Xeral para O Deporte con respecto 
a tardanza no pago. 
Para o próximo martes, 14 de marzo desde a Secretaria Xeral hai convocada unha reunión na que participarán 
a Federación Galega de Balonmá e a de Tenis para contrastar opinións sobre os aspectos máis relevantes para 
tratar de unificar criterios para o desenvolvmento dunha aplicación de xestión para todos os deportes que 
participen de novo no plan corresponsables no 2023.   
Intervén Simón Fariñas e como participante do programa considera que se foi un bo programa, pero co 
inconveniente de que moitos dos nenos que participaron non poideron continuar practicando o tenis unha vez 
rematado o plan, xa que non se pudo manter a gratuidade. 
Marco lembra, que o programa efectivamente, priorizaba a sectores da poboación con dificultades, e o bo foi 
que a Federación Galega de Tenis puido asistir ao 100% da demanda. 
A Federación Galega de Tenis está contenta porque moitos nenos puideron coñecer o deporte do tenis. Doutra 
banda, aclarar que o programa federativo do Tenis na Escola axudou moito a poder conseguir unha 
participación moi alta, xa que a maioría dos colexios rexistrados no programa federativo quixeron  formar 
parte do Plan Corresponsables. 
O presidente fai referencia á liquidación do exercicio presentada, e o vai explicando por sectores   aos 
asistentes. O exercicio sae con beneficio de 8190,59€ e leste é o cadro resumido, tanto de ingresos como de 
gastos. 

4. Orzamento. Lo resume el presidente 

Toma de novo a palabra o presidente, que vai dando explicación de cada unha das partidas orzadas. Fai 
referencia á diferenza que hai que facer entre as subvencións ordinarias que imos recibir e as subvencións 
extraordinarias que esperamos recibir para a organización de eventos de especial relevancia, que por outra 
banda a Secretaria Xeral para Ou Deporte está pendente de adxudicar. 
Nas táboas especificadas mais abaixo pódese apreciar a comparativa entre o orzamento do ano 2022, o avance 

da liquidación do exercicio e o orzamento que levaremos para a súa aprobación á reunión de Asemblea Xeral do 

día 24/03/2023. 

Marco A Casal explica aos asistentes como se orza a partida de docencia. Cos ingresos das inscricións nos cursos 

dos alumnos custéanse os gastos dos docentes.  

O total de ingresos orzamentados ascende a 673.493,20€ frente un total de 670.012,85€ de gastos. 

Desde a tesourería da Federación  decídese orzar  en positivo con maiores ingresos para evitar exercicios 

negativos que conleven ter que levar a cabo plans de vialbilidade ante a Secretaria Xeral para Ou Deporte. Por 

iso hai unha diferenza de 3480,35€ de diferenza entre ingresos e gastos neste orzamento. 

O persoal federativo tendrá unha subida salarial do 5%. 

Destácase a participación na primeira e segunda proba Head, que incluíron tamén os campionatos galegos. Un 

record de inscrición con aproximadamente 400 rexistrados en cada unha. E por iso que se incrementa o orzamento 

nesta partida de ingresos por torneo da FGT. 

En canto ao torneo Challenger, comenta o presidente que estamos pendentes de cadrar con Portugal unhas datas 

adecuadas, porque recentemente dicían de celebralo en maio, pero esta data é moi próxima e non dá tempo a 

organizalo de maneira correcta, e tampouco a xestionar todas os patrocinios que fan falta. 

Auméntase a 17000€ a partida de axudas a clubs organizadores de eventos de especial relevancia (competición 

internacional), xa que tamén se incrementou o nº de torneos, coa incorporación de 2 sub 14 e un do circuíto ITF 

World  Tennis Tour Mens. 

En canto á organización dos 2 torneos internacionais femininos cada un asume un custo aproximado de 42000€. 

O importe do gasto de Seleccións Galegas aumenta porque se creou o ano pasado o Cto de España de Seleccións 

de Veteranos, que ademais se celebra en Mallorca. 

Está a estudarse a posibilidade de cambiar o sistema de axudas a clubs, con bonificacións do 10%, segundo o 

cumprimento das normas (excelencia de club como sistema). 

Á consulta de Paco Hernández de por qué se cambiou de facer as reunións de asemblea, que habitualmente eran 

os sábados, aos venres. Contéstase que é a pedimento de varios asambleistas e tamén porque hai moitos equipos 

en competición e así se favorece a asistencia ás reunións. 

5. Tarifas para o ano 2023 e tempada 2023/2024  
As tarifas que se van a presentar para a súa aprobación na Asemblea Xeral son as que recibiron os asistentes coa 
documentación da reunión 
As licenzas de adultos pasan de 45 a 47€, e as de 18 anos o menos de 24€ pasan a 25€. Os descontos da 1ª licenza 
e 2ª licenza se mantienen, igual que o bono licenza. Incorpórase o desconto de permanencia de licenza, que é 
para aqueles que a tiveron en vigor mais de 10 anos consecutivos e o desconto será de 5€. 
Actualízase o prezo da hora dos docentes externos a 45€/hora, que é a mesma que aplica la RFET. 
As tarifas dos xuíces e técnicos  sóbense un 4% aproximadamente, axústase a dos Xuíces de liña que pasa a 40€/día 
xa que basicamente só aplícanse no Cto Galego Absoluto e Master e se son en pista rápida.   

 

As inscricións de equipos e de campionatos galegos individuais fíxanse nas seguintes cotas: 

A categoría Benxamín, alevín, infantil, Cadete e junior … 16€/jugador 

A categoría Absoluta …………………………………………………….. 22€/jugador 
A categoría Veteranos…………………………………………………… 22€/jugador 
Circuito Protenis…………………………………………………………….    6€/jugador 
Os cambios nas inscripcións por equipos son: 
Categoría  Div. Honor A Div. Honor B 1ª Div. 2ª Div. 3ª Div. 
Absoluto (mas. y fem.) 240€  136€  115 € 115€ 80€ 
O contrato con Head está en vigor ata final do 2023.  
As tarifas son aprobadas pola Xunta Directiva 

6. Autorización ao presidente para solicitar pólizas de crédito por valor máximo do 10% do 
orzamento e así mesmo ata o máximo do importe do 100% de subvencións específicas concedidas en 
firme. 
A Xunta Directa aproba solicitar esta autorización en ASemblea Xeral. 

7. Calendario de competición do 2023.   

Marco A Casal va explicando el desenvolvemento do calendario. Está dividido en varias sección: competición 

por equipos que finaliza a mediados de xuño. O Calendario dos campionatos galegos e probas do circuito Head 

Tour, organizado pola Federación Galega de Tenis, as competición internacionais celebradas en Galicia e por 

último un cadro coa información dos distintos Campionatos de España, xa sexan individuais o por equipos de 

categoría xuvenil. 

A organización do campionato galego absoluto división oro, foi solicitada por CCD Sanxenxo. Decídese outorgar 

dita organización ao CCD Sanxenxo.  

Intervén María Berini que manifesta as continuas queixas que recibe cando vai ela a competir. Trasládanlle 

que o calendario está moi saturado de competición e é difícil cumprir co calendario. 

É certo que o calendario é moi extenso pero tamén é certo que os clubs inscriben moitos equipos para dar 

saída en actividade a seus alumnos, e eso está moi ben, pero deben ser conscientes das dificultades que 

despois se xeran no cumprimento dos calendarios das distintas competición. 

Aínda así, desde o comité de competición téntase dar as máximas facilidades para que poidan xogar en cada 

fase da competición nuns tempos establecidos e vaíse conseguindo. 

De 52 semás, en 29 hai competición por equipos. 35 xornadas son ocupadas por o resto da competición, 

campionatos galegos, internacionais, GHT, Campionatos de España. En resumo, de 52 semás pódese dicir que 

49 están con competición oficial. 

Establécese que durante o calendario da 3ª proba GHT, deixarase unha semana libre porque así o solicitaron 

clubs que queren ir cos seus xogadores ao Mutua Madrid Open. Acéptase porque se considera que é unha 

moi boa experiencia para todos. 

Exponse a posibilidade de solicitar á Real Federación Española de Tenis o peche do exercicio de licenzas o 

30/08/ en lugar do 30/09, xa que as escolas comezan en setembro e os xogadores novos das escolas non 

poden tramitar a súa licenza ata o 01/10.  

Paco Hernández chega á conclusión de que hai que informar mellor para chegar a esa desinformación que é 

a que produce as queixas que se reciben na Federación.  Hai que levar o maior número de datos a reunión da 

Asemblea para ter resposta fundamentada as queixas que podan chegar nese momento.  

O calendario é aprobado pola Xunta Directiva   

8. Modificacións ao Regulamentos de Competicións. 

Con motivo da pandamia conxelouse a aplicación do regulamento en canto ao réxime de sancións dos equipos. 

Na última reunión de asemblea aprobouse volver aplicalas. Revisando as sancións analízanse e preséntanse os 

cambios ante a Xunta Directiva.   

Unha vez lidas as propostas por Marco A Casal, decídese volver revisalas. Non cabe dúbida de que as que están 

en vigor non son correctas, pero os cambios propostos tampouco son do gusto da maioría dos membros desta 

xunta. O réxime sancionador de momento queda conxelado. 

Buscaranse alternativas para presentar na  asemblea. As novas propostas que se aproben serán de aplicación, 

en todo caso, a partir da competición convocada en setembro. 

  

9. Informes do Presidente 

O presidente lembra as novas probas de competición internacional, 2 competicións sub 14, unha no Tenis 
Coruña e outra no Club de Tenis Pontevedra. En Sanxenxo celébrase un novo ITF world Tennis Tour e o 
Challenger está sen concretar, xa que Portugal non acaba de concretar unha datas que se axusten ao 
calendario da Federación Galega de Tenis, xa que o mes de maio está xa demasiado encima para unha boa 
organización. 
Juan Medin, solicita que se consulte coa Federación Portuguesa se van aumentar o número de torneos da 
categoría sub 14, xa que no calendario de Tennis Europe aínda non aparecen. 

10. Ruegos y preguntas 
Juan Medin, solicita que se consulte coa Federación Portuguesa se van aumentar o número de torneos da 
categoría sub 14, xa que no calendario de Tennis Europe aínda non aparecen. Muchos gracias por estar hasta 
ahora. 
Paco Hernández propone que a próxima reunión de Xunta Directiva sexa en el CCDeportivo de Sanxenxo, 
aproveitando as finais do torneo ITF World Tennis Tour. 
O presidente di que de ser posible, así se fará. 
 

E sen máis temas que tratar, sendo as 22.30 horas, dase por pechada a reunión que asino como asistente do 

secretario co VºBº do presidente.  

  

 

Vº e Prace 

 

 

O Presidente 

